
GOUVÈNÈ CUOMO ANONSE DÈNYE SERI ALOKASYON KOURAN ELEKTRIK RECHARGE NY 

 

Kouran elektrik Bon Mache Pral Ede Konpayi Kreye Plis Pase 1.400 Dyòb 

 

Gouvènè Andrew M. Cuomo jodi a te anonse Konsèy Administrasyon New York Power Authority an 

apwouve yon lòt seri alokasyon kouran bon mache nan kad pwogram ReCharge NY li a nan tout eta a ki 

pral kreye apeprè 1.400 nouvo dyòb. Kouran bon mache 30 megawat la pral distribiye bay 59 biznis ak 

yon òganizasyon ki pap fè biznis pou ede yo kenbe plis pase 10.300 dyòb. Yo sipoze pote apeprè $1.5 

milya nan envestisman kapital. 

 

“Pwogram sa montre lè w bay biznis lokal kouran bon mache sa abouti nan devlopman ekonomik,” te 

deklare Gouvènè Cuomo. “Pwogram ReCharge la estimile kreyasyon dyòb ak envestisman kapital nan 

tout eta a, epi mwen fyè alokasyon sa yo pral fè ekonomi New York vanse.” 

 

Alokasyon kouran yo nan kad pwogram ReCharge NY soti nan lwa Gouvènè a te vote nan lane 2011. 

Pwogram lan ki plase anba administrasyon NYPA fèt pou l sipòte devlopman ekonomik nan tout kwen 

eta a grasa kouran bon mache l ap bay biznis ak lòt enstitisyon ki dakò pou yo kreye oswa konsève dyòb. 

 

Ankontan alokasyon jodi a, pwogram lan founi plis pase 765 megawat kouran nan plis pase 650 biznis ak 

72 òganizasyon ki pap fè lajan sou de dènye lane edmi ki sot pase yo. (Yon megawat kouran sifi pou 

satisfè bezwen 800 rive 1.000 kay nòmal.) 

 

ReCharge NY ofri kontra kouran pou jiska sèt lane. Mwatye kouran elektrik nan kad pwogram nan—455 

mw—sòti nan izin kouran idwo-elektrik Niagara ak St. Lawrence-Franklin D. Roosevelt izin enèji 

idwoelektrik, ki bay kèk nan elektrisite a ba pri nan eta. Rès 455 MW la se enèji ekonomik NYPA jwenn 

nan sous mache lavant angwo. 

 

Yo evalye moun kap mande kouran sou baz kantite dyòb yo kreye ouben konsève; angajman envestisman 

kapital yo fè; depans elektrisite yo konpare ak depans jeneral yo pou fè biznis; ris pou yo fèmen oswa diminye 

nan aktivite yo; enpak enstalasyon yo genyen sou ekonomik lokal la; epi angajman yo nan efikasite enèji.  

John R. Koelmel, Prezidan NYPA, te di konsa, “Pwogram ReCharge la se pi bon zouti devlopman 

ekonomik ki bay NYPA kapasite pou l bay kouran bon mache nan biznis atravè eta a. Pwogram lan fèt 

pou l konvèti elektrisite an dyòb – yon fòmil ki bay rezilta.” 

 

Gil C. Quiniones, Prezidan ak Direktè Egzekitif NYPA te di konsa, ”ReCharge NY sipòte plizyè santèn milye 

dyòb atravè New York epi dènye seri alokasyon sa yo pral jis simante pi plis enpak kokenn devlopman 

ekonomik li an. Power Authority angaje l nan miltipliye kouran bon mache pou sipòte dyòb ak estimile 

envestisman kapital.” 

 

Manm Asanble Amy Paulin, Prezidan Komite Asanble Eta New York sou enèji te deklare, “Mwen kontan 

dèske New York Power Authority te apwouve yon lòt seri ReCharge NY. “Se yon pwogram solid ki te fèt 

tou dabò pou ede relanse ekonomi nou an epi kreye dyòb. Reyisit li fè yo renouvle li ankò. Annik 

konsidere seri alokasyon sa pral ede kreye apeprè 1.400 nouvo dyòb.” 

 

W ap ka wè lis alokasyon ReCharge NY apwouve yo isit la. 

